
Пэ1о плъыжь ц1ык1у. 

 

  Зезыщэрэр:    Еумэ – еумэ, зэра1омэ зэра1отэжьэу, пшъэшъэ ц1ык1у 

щы1агъ. Инэнэжъ ар лъэшэу ш1у ылъэгъущтыгъэ, арыти пшъэшъэжъыер 

къызщыхъугъэ мафэм пэ1о плъыжь ц1ык1у къыритыгъагъ. Ар ыгу рихьыгъэу 

пшъэшъэжъыем зыщимыхэу ренэу щыгъыщтыгъэти, пэ1о плъыжь ц1ык1у 

тырагъэнагъэу зэк1эми ра1ощтыгъэ. 

      Мафэ горэм Пэ1о плъыжь ц1ык1у янэ хьалыжъо ыгъэжъагъ, арыти 

пшъэшъэжъыем ри1уагъ: 

- Уянэжъ дэжь к1о, Пэ1о плъыжь ц1ык1у! Хьалыжъохэр  фахьых. 

Зезыщэрэр:  Пэ1о плыжь ц1ык1ум хьалыжъохэр  ышти ежьагъ, т1эк1у теш1э 

къэс къэуцумэ къэгъагъхэр къыугъоизэ мак1о.  Ош1э дэмыш1эу тыгъужъыр 

ыпэ пшъэшъэжъыем къэк1ыгъ. ( Адыгэ орэдым къыдашъох). 

Тыгъужъыр Пэ1о плъыжь ц1ык1ум къеупч1ыгъ:  

Тыгъужъ:- Пэ1о  плъыжь ц1ык1у, тэдэ уежьагъа? 

Пэ1о плъыжь ц1ык1у: - Синэнэжъ сымаджэу щылъышъ, хьалыжъохэр сянэ 

фысегъахьы. 

Тыгъужъ: - Ара? Сыдэу ухъупхъэдэд! Адэ тэдэ уинэнэжъ щыпсэура? 

Пэ1о плъыжь ц1ык1у: -Занк1эу мы лъагъом сытетэу сызык1ок1э, мэз 

гузэгум синэнэжъ иунэ щызгъотыщт. 

Зезыщэрэр: Тыгъужъым ныор зыщыпсэурэр зэрэзэригъаш1агъэм лъэпытэу 

пшъэшъэжъыем  ыпэ илъади, унэм ек1угъ. Ымакъэ Пэ1о ц1ык1ум  фэдэу 

ыш1и, пчъэм теуагъ. 

Нэнэжъ: - Хэт ар?  

Тыгъужъ: - Сэры, уипхъорэлъф  Пэ1о плъыжь ц1ык1у ары, хьалыжъохэр 

къыпфэсхьи сыкъэк1уагъ.  

Зезыщэрэр: Нэнэжъыр сымаджэу щылъыгъэти, къыри1уагъ: 

Нэнэжъ: - К1апсэр къэкъудыи, пчъэр къы1ух. 

Зезыщэрэр: Тыгъужъым пчъэр 1уихи ихьи ныожъыр джащ лъэпытэу 

ыдырыгъ, ищыгъынхэр зыщилъи гъолъыгъэ пшъэшъэжъыем ежэнэу. 

Пэ1о плъыжь ц1ык1ур къэси пчъэм къытеуагъ: Тыкъ! Тыкъ!  

Тыгъужъым ымакъэ псыгъо ыш1и къэупч1агъ: - Хэт ар? 

Пэ1о плъыжь ц1ык1ур: - Сэры уипхъорэлъф ары, нэнэжъ. 



Тыгъужъ: - К1апсэр къэкъудыи, сипшъашъ, къихь! 

Зезыщэрэр: Пчъэр 1уихи Пэ1о плъыжь ц1ык1ур ихьагъ. Тыгъужъым чхы1эн 

ч1эгъым зыч1игъэбылъхьагъэу къыре1о пшъэшъэжъыем: 

- Пэ1о плъыжь ц1ык1у, тегъэуцуи матэр, садэжь къэгъолъ. 

Пэ1о плъыжь ц1ык1ур тыгъужъым гогъолъхьагъэу еупч1ы: 

- Нэнэжъ, сыдэу п1эхэр иных? 

Тыгъужъ: - Пытэу 1апл1 къыосщэк1ын слъэк1ынэу ары. 

Пэ1о плъыжь ц1ык1у: - Нэнэжъ, унэхэр адэ сыда иных? 

Тыгъужъ: - Нахь дэгъоу услъэгъунэу арыба! 

Пэ1о плъыжь ц1ык1у: - Нэнэжъ, пцэхэр сыда иных адэ? 

Тыгъужъ: Псынк1эу усшхышъунэу арыба, ы1уи тыгъужъым 

пшъэшъэжъыери ыдырыгъ. 

Зезыщэрэр:Ащ тефэу мэзупк1эхэр унэм блэк1ыщтыгъэхэти, унэм илъадэхи, 

тыгъужъыр аук1и, нэнэжъымрэ Пэ1о плъыжь ц1ык1умрэ тыгъужъым ыныбэ 

зэрэпсаухэу къик1ыжьыгъэх! 

 

 


